
Bhadramatikritam Hari Stotram

ભદ્રમતિકૃતં હરિસ્તોત્રમ્

તતો યયૌ પરં તીર્થં પાપનાશનનામકમ્ ।
સ્નાત્વા દદૌ શ્રોત્રિયાય ભૂદાનં વૈષ્ણવાય સઃ॥ ૬૦॥
તત્કાલં ભગવાઁસ્તત્ર સાક્ષાદાવિર્બભૂવ હ ।
ભદ્રમતિઃ સ્તવં ચક્રે નમો નારાયણાય તે॥ ૬૧॥
કારણાય પ્રપાલાયાઽન્તકાય નાયકાય ચ ।
પાવકાય પ્રસન્નાય સ્મૃદ્ધિદાય ચ તે નમઃ॥ ૬૨॥
શ્રીશાય શ્રીકૃષ્ણનારાયણાય ભૂધરાય ચ ।
લક્ષ્મીશાય પ્રભેશાય માણિકીશાય તે નમઃ॥ ૬૩॥
પાર્વતીશાય ગોપાલબાલકાય ચ તે નમઃ ।
કમ્ભરાઙ્કપ્રજાતાય સર્વજ્ઞાય ચ તે નમઃ॥ ૬૪॥
ચક્રપદ્માદિચિહ્નાય પુમુત્તમાય તે નમઃ ।
ક્ષીરસાગરવાસાય શ્રીલક્ષ્મીસેવિતાય ચ॥ ૬૫॥
અભીષ્ટસુખદાત્રે તે યજ્ઞવારાહરૂપિણે ।
નમસ્તે કમલાકાન્ત પદ્માકાન્તાય તે નમઃ॥ ૬૬॥
પદ્મિનીપતયે ભક્તદારિદ્ર્યનાશકાય તે ।
સાધુરૂપાય તે કૃષ્ણ! ભૂયો ભૂયો નમો નમઃ॥ ૬૭॥
ઇતિ શ્રીલક્ષ્મીનારાયણીયસંહિતાયાં પ્રથમે કૃતયુગસન્તાને ૪૦૩-અધ્યાયાન્તર્ગતં
ભદ્રમતિકૃતં હરિસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૧। અધ્યાય ૪૦૩/૬૦-૬૭॥

